
Fol me mua
dhe me degjo!

Te dashur prinder,

urime té pérzemérta pér lindjen e fémijés tuaj. Koha e gjaté e pritjes mbaroi. Mé né
fund mund ta mbani fémijén tuaj né krah&. Ju keni marré me siguri shumé urime
nga té aférmit, t& njohurit dhe nga rrethi i migve. Me kété rast mbase e keni pyetur
veten heré pas here, se si do té jeté rruga jetésore e fémijés suaj dhe se si mund
ta shogéroni até mé sé miri.

Ju si prindér pér fémijén tuaj doni mé té& mirén. Por shpesh né ¢éshtje edukimi njeriu
gjendet pérpara sfidave té reja, nganjéheré ndihet paksa i mbingarkuar kur béhet fjalé
pér marrje vendimesh pér té mirén e fémijés. Késhtu u ndodh shumé prindérve.

Me ané té késaj broshure ne duam t'ju ndihmojmé né njé céshtje té réndésishme.
«Fol me mua dhe mé dégjo!l» ka si géllim t'ju informojé se si ta ndihmoni miré fémijén
tuaj né vitet e para té jetés gé t&€ mésojé té flasé.

Vitet e para té jetés jané njé periudhé shumé e réndésishme pér zhvillimin gjuhé&sor
té njé njeriu, dhe ju si prindér mund ta pérkrahni miré fémijén tuaj né mésimin e té
folurit dhe né mésimin e gjuhés. Zotérimi i miré i gjuhé&s dhe i gjuhéve, sot dhe né té
ardhmen, éshté i réndésishém pér jetén né shogériné toné dhe pér njé ekzistencé
té miré profesionale.

Nése ju veté nuk jeni rritur me gjuhén gjermane, ose e keni mésuar gjermanishten
vetém né moshén madhore, e pyesni ndoshta veten, si mund ta pérkrahni miré
fémijén tuaj né mésimin e té folurit. Pér kété géllim né broshurén toné do té gjeni mjaft
informacione t& dobishme, - edhe me shembuj praktiké -, se si mund té rriten fémijét
kollaj me dy ose edhe mé shumé gjuhé.

Té pérkrahésh fémijét né mésimin e té folurit nuk éshté njé vepér arti. Kété do ta
mésoni, sapo ta lexoni kété broshuré. Mirépo kjo kérkon vémendijen dhe aktivitetin
tuaj. Prandaj mos e lexoni vetém njé heré kété broshuré. Le té jeté ajo njé shogéruese
e juaja. Ju do té zbuloni vazhdimisht gjéra gé do tju ndihmojné pér njé pérkrahje té
miré té fémijés suaj né vitet e para té jetés.

Shumeé kénaqési me fémijén tuaj dhe gjithé té mirat ua déshiron
Qendra pérgjegjése pér integrim dhe barazi e Kantonit té St.Gallenit



A e keni ditur se ...
mund té nxisni gysh gjaté shtatzénisé njé zhvillim t& miré gjuhésor
té fémijés sugj?

Tung, ju nuk me shihni
dot mua, por uné mund t'ju
degjoj!

Cfaré thoné ekspertét dhe ekspertet pér kété fakt?

Qysh pas muajit té 4-té t& shtatzénisé fémija fillon t& perceptojé
Z&ra; para sé gjithash zérin e nénés.

Melodia gjuhésore e gjuhés sé& nénés ngulitet tek fémija qysh
para lindjes. Edhe muzika dhe zhurmat ndikojné qysh né barkun
€ nénés.

Né vitet e para té jetés prindérit jané shembuijt mé t& réndésishém
pér fémijén e tyre. Pér kété shkak é&shté e réndésishme, gé

gysh gjaté shtatzénisé t& mendohet pér faktin, se né cilén gjuhé,
ose ndoshta né cilat gjuhé, duan gé prindérit té flasin me fémijén
e tyre.



Késhilla pér jetén e pérditshme
Cfaré mund té béni konkretisht pér fémijén tuaj:

| flisni fémijés tuaj qysh gjaté shtatzénisé pér botén tuaj. Tregojini
atij se cfaré ju ngacmon.

Pér té vendosur, se né cilén gjuhé (ose né cilat gjuhé) do té
flisni né shtépi me fémijén tuaj, do t'ju ndihmojné vrojtimet né
vijim:

Flisni me fémijén tuaj né gjuhén, né té cilén ndiheni miré dhe té
cilén e zotéroni mé sé miri. Né kété gjuhé mund ti jepni fémijés
tuaj edhe thesarin gjuhésor mé t& madh. Me kété do té vendosni
njé baze té miré pér té gjitha gjuhét e tjera, gé fémija i juaj do té
MEsojé gjaté jetés sé tij.

Né rast se ju si prindér flisni miré gjuhé té ndryshme, kjo do té
ishte njé situaté fillestare shumé e vlefshme pér fémijén tua,j.
Atéheré secili nga prindérit mund té flasé gjuhén e tij mé té
forté me fémijén. Késhtu fémija i juaj do té keté modele té mira
gjuhésore né té dy gjuhét.

Pavarésisht se pér cilén gjuhé familjare do té vendosni, &shté
shumé e réndésishme gé fémija i juaj ta mésojé edhe gjuhén
vendore, gjermanishten. Qé t& ndihet miré kétu, ai ka nevojé pér
njohuri t& mira t& gjermanishtes, té gjejé shoké e shoge dhe

té fitojé njé arsimim té miré. Fémija i juaj mund ta mésojé miré
gjermanishten, edhe nése né jetén tuaj t& pérditshme né shtépi
flisni njé tjetér gjuhé me té.



A e keni ditur se ...
fémija juaj do t& mésojé mé sé shumti, nése ju do té flisni me t& né
gjuhén gé keni mé pér zemér?

Gjuha e mamit éshté OK!
Gjuha e babit éshté OK!

Cfaré thoné ekspertét dhe ekspertet pér kété fakt?

Pér zhvillimin e pérgjithshém dhe até gjuhésor njé marrédhénie
e miré emocionale éshté njé bazé& me réndési. Njé fémijé mund
ta ndjej€, nése prindérit e tij flasin me té njé gjuhé, né té cilén ata
ndihen miré dhe té sigurté.

Sa mé miré gé prindérit té flasin gjuhén gé transmetojné, ag mé
miré éshté kjo edhe pér zhvillimin gjuhésor té fémijés.

Té flasésh miré gjuhén e nénés ténde, éshté baza mé e miré pér
té mésuar gjuhé té tjera. Secila gjuhé pérmban dije mbi botén, gé
ne ua transmetojmé fémijéve me ané té gjuhés.



Késhilla pér jetén e pérditshme
Cfaré mund té béni konkretisht pér fémijén tuaj:

Flisni me fémijén tuaj né gjuhén ose né dialektin
Qé zotéroni mé miré.

Flisni shumé me fémijén tuaj, por i jepni edhe atij
mijaft kohé pér té folur.

Tregimet, kéngét ose lojérat e fémijéve nga
vendlindja juaj i tregojné fémijés dicka mbi veten
dhe mbi prejardhjen tuaj. Kjo éshté e réndésish-
me, sepse fémijéve u duhen edhe kéto rrénjé.

| hapni fémijés tuaj rrugé pozitive edhe pér

gjuhé té tjera. Shkoni pérpara me njé shembull t&
miré!

Né rast se mbani nj¢ géndrim pozitiv ndaj gjuhéve,
ndaj mésimit t& gjuhéve, ndaj kultivimit t& gjuhés
suaj dhe té gjermanishtes, kjo do té transmetohet
edhe tek fémija i juaj.



A e keni ditur se ...
vetébesimi éshté baza mé e miré pér zhvillimin gjuhésor té
fémijés suaj?

Une jam per t’'u dashur
ashtu sic jam!

Cfaré thoné ekspertét dhe ekspertet pér kété fakt?

Pér zhvillimin e tij dhe pér mésimin e té folurit, njé fémijé ka nevojé
veganérisht pér pérkushtimin e prindérve. Ai duhet ta pérjetojé dhe
ta ndjejé, se ata e duan dhe e pranojné, né ményré gé ta zhvillojé
vetébesimin. Kjo energji Eshté celési i zhvillimit té tij.

Njé fémijé ka nevojé edhe pér siguri. Ai duhet té dijé nése prindérit
pér njé cast nuk kané kohé&, pérse ata né até cast nuk e dégjojné
dot, dhe kur mund ti pérkushtohen sérish. Ai do té dijé se pérse
njé gjé duhet béré ose nuk ka mundési té& béhet.



Késhilla pér jetén e pérditshme
Cfaré mund té béni konkretisht pér fémijén tuaj:

Jeta e pérditshme ofron shumé mundési pér té
komunikuar me fémijén tuaj dhe pér t& marré pjesé
né biseda. Me kété mund dhe duhet té filloni qysh
ditén e paré té jetés.

Tregojini atij, se ¢faré po béni né até cast me
té. Reagoni ndaj zérave té tij dhe ia shprehni
gézimin gé po ju shkakton.

Mos e mbani fémijén tuaj me premtime pér kohé
té pacaktuar. Kjo e bén t& pasigurt até. Mbajeni
premtimin gé ia jepni.

Dégjojeni fémijén tuaj me vémendie, flisni me té
dhe lavdérojenil

Léreni fémijén tuaj t& tregojé se c¢faré ka pérjetuar.
Léreni té€ flasé deri né fund dhe mos e ndérprisni.



A e keni ditur se ...
pér fémijét nuk éshté mbingarkesé, né rast se rriten me dy ose
mé shumé gjuhé?

Ne koken time ka vend
edhe per dy apo me shume
gjuhe!

Cfaré thoné ekspertét dhe ekspertet pér kété fakt?

Fémijét mund té rriten pa probleme me dy ose mé shumé gjuhé — miliona fémijé
jetojné népér vende, ku né jetén e pérditshme pérdoren shumé gjuhé. Zhvillimi i
fémijés nuk péson gjé pér kété shkak.

Fémijét me shumé gjuhé zhvillohen njésoj si edhe ata me njé gjuhé — ndonése
né ményra té ndryshme. Disa flasin herét, té tjerét mé vong, disa flasin shumé,
disa mé pak.

Zhvillimi gjuhésor i fémijés éshté dinamik. Fémija &shté gjithnjé né udhétim,
méson gjéra té reja dhe i integron té vjetrat. Pérzierja e gjuhéve éshté e lidhur me
kété zhvillim.

Vémendja e shtuar dhe biseda me mjekun ose mjeken, me njé ekspert ose njé
eksperte, éshté e arsyeshme vetém atéheré kur fémija pér njé kohé té gjaté nuk
bén pérparime ose ka ndérpreré té folurit.

Kur fémijét rriten me mé shumé se njé gjuhé, kané nevojé pér njé pérkrahje
té vetédijshme né té gjitha gjuhét. Prindérit mund té kontribuojné shumé, né
ményra krejt t& ndryshme, gé fémijét t'ia dalin miré késaj pune.



Késhilla pér jetén e pérditshme
Cfaré mund té béni konkretisht pér fémijén tuaj:

E edukoni fémijén tuaj né gjuhén tuaj amtare, pér shembull
shqip, turgisht, boshnjakisht /kroatisht /serbisht, kurdisht, rusisht,
spanjisht ..., ndérsa gjuha e mjedisit &shté gjermanishtja?
Atéheré ju veté flisni sa mé shumé né gjuhén tuaj me fémijén.
Mirépo kultivoni kontakte edhe me familjet fqinje, né té cilat flitet
gjermanisht. Mbéshtesni fémijén tuaj gé té gjejé shoké e shoge
gjermanishtfolése. Dérgojeni fémijén tuaj né njé grup lojérash ose
né kopsht. Kjo gjé nxit zhvillimin e tij. Sa mé herét gé té keté
kontakt me fémijé gjermanishtfolés, ag mé shpejt dhe mé lehté
do ta mésojé gjuhén e dyté.

Ju si prindér zotéroni shumé miré dy gjuh&? Atéheré fémija

ka mundésiné té mésojé njé «gjuhé t& mamit» dhe njé «gjuhé té
babit». Té keni parasysh, se ka rregulla t& garta gjuhésore.
Para sé gjithash kjo éshté e réndésishme pér fémijét e vegjél.
Mami flet me t& né «gjuhén e mamit» dhe babi né «gjuhén

e babit». Késhtu fémija mund té béjé lidhjen e njé personi té
caktuar me njé gjuhé té caktuar. Kjo e ndihmon t'i rendisé
gjuhét garté né kokén e tij.

Pérdorimi i gjuhéve mund té renditet edhe sipas situatave:

Né jetén e pérditshme flitet njéra gjuhé, kurse gjaté ngrénies sé
darkés ose gjaté kryerjes sé detyrave té shtépisé ose edhe
gjaté «tregimeve para gjumit» gjuha tjetér. Kjo ményré quhet
«Krijimi i ishujve gjuhésoré».

Nése fémija juaj do té rritet me njé, dy ose tri gjuhé&, e réndésishme
pér secilin rast éshté kjo gé vijon: Flisni shpesh me fémijén tuaj, jini
dégjues i miré dhe i durueshém dhe pérgézojeni até!



A e keni ditur se ...
vetém fémijét gé dégjojné miré mund t&€ mésojné edhe té flasin
miré? A e keni ditur, pérpos késaj, gé njé foshnje, kur i flitet me
njé z& mé té larté reagon mé shpejt?

Fol me mua dhe me degjo!

Cfaré thoné ekspertét dhe ekspertet pér kété fakt?

Dé&gjimi i miré éshté parakusht pér té folurit e miré. Njé
foshnje e shéndetshme zakonisht pas gjashté muajve duhet
té fillojé té belbézojé gjithnjé e mé shumeg, té imitojé tinguj
dhe té «flasé» me veten, né t& kundértén, duhet kontrolluar
edhe njé heré aftésia e saj dégjimore.

Edhe foshnjat me dégjim t& démtuar né muajt e paré
l&éshojné tinguj nga vetja, por mé pas béhen gjithnjé e mé
té heshtura.

Té folurit me njé zé paksa mé té larté rrit vémendijen e
foshnjés. Késhtu mund té shképutet gqysh herét njé buzé-
geshje e paré nga foshnja.



Késhilla pér jetén e pérditshme
Cfaré mund té béni konkretisht pér fémijén tuaj:

Vézhgojeni fémijén tuaj para sé gjithash pas
muajit t& 6-t€ té jetés. A i percepton dot zhurmat?
A e kthen kokén kur e thérrisni?

Orét-lodra dhe rrake-taket jané vecanérisht
té pérshtatshme pér té zgjuar vémendjen e
foshnjés.

Flisni shpesh dhe shumé me foshnjén tuaj, dhe
atéheré do ta véreni nése ju dégjon miré.

Imitoni tingujt dhe belbézimin e foshnjés tuaj.
Ndonése akoma foshnje e vogél, tregojini se ¢faré
po béni momentalisht me t&. Té kénduarit dhe
vjershat e rimuara pélgehen tepér nga té gjithé
fémijét e té gjitha moshave.

Sidomos pas njé infeksioni t& veshéve té foshnjés
ose té fémijés sé vogél duhet shkuar patjetér

pér kontroll: te konsultorja e nénave dhe etérve né
komunén tuaj ose te mjeku ose mjekja

e juaj.



A e keni ditur se ...
gjuha mésohet me té gjitha shqgisat? Jo vetém dégjimi éshté
i réndésishém, por edhe prekja, shikimi, pérvoja, marrja né
doré, ...

Une e bej vete kete!

Cfaré thoné ekspertét dhe ekspertet pér kété fakt?

Dégjimi, shikimi, prekja, lévizja, kuptimi, perceptimi i 1&vizjeve,
pérjetimi i forcés sé réndesés dhe shumé té tjera, e ndihmojné
njé foshnje t&¢ mésojé mbi botén dhe ta kuptojé até. Késhtu

ai i zhvillon aftésité e veta emocionale, mendore dhe sociale,
por edhe gjuhén e tij.

Foshnja e juaj e kupton ¢faré do té thoté «e [émuar» ose

«e ashpér», nése lejohet té kapé sende né doré. Kuptimet
«embél» ose «tharté» i méson, kur i lejohet té provojé ushgimet.
Qoshet dhe kéndet mund ti vlerésojé, nése lejohet t& zvarritet.
Késhtu né kokén e tij krijohen konceptet mendore gé lidhen
me fjalét.



Késhilla pér jetén e pérditshme
Cfaré mund té béni konkretisht pér fémijén tuaj:

Merreni foshnjén tuaj shpesh né krahé dhe
léreni fémijén t'i ndjejé ledhatimet si dicka té
kéndshme.

Léreni foshnjén tuaj t& kapé né doré sende,
ti mbajé ato fort dhe t'i I8shojé sérish!

Jepni foshnjés té kafshojé dicka! Mundésisht
shumé gjéra Iéreni t’i provojé veté!

Kur té jeté pak mé i rritur, léreni fémijén tuaj té
provojé mundésisht shumé aktivitete: té zvarritet,
té& ecé né shtépi, né sheshin e lojérave ose né
oborr, té luajé me réré dhe me ujé, té thérrasé dhe
té kéndojé, té ndihmojé né gatim, té shtrojé
tavolinén, té gérmojé dheun né oborr, t&€ mbjellé
bimé. Késisoj ai béhet edhe qysh herét i pavarur.
MEé voné kjo gjé do t’ia lehtésojé gjithashtu ditét

e shkollés.



A e keni ditur se ...
ekziston njé varési ndérmijet lévizjes, lojés, t& ushqyerit
e shéndetshém, dhémbéve té shéndetshém dhe zhvillimit
gjuhésor té njé fémije?

Une mund te bej me shume
se sa mendoni ju!

Cfaré thoné ekspertét dhe ekspertet pér kété fakt?

Fémijét kané nevojé pér pérvojé né lojé dhe né |évizje. TE nxisé&sh
gjuhén do té thoté ti mundésosh fémijés shumé lévizje. Duhet ta
lini t& hidhet, t& kércejé, t& ecé, té vrapojé, té vallézojé... Gjuha dhe
lvizja shkojné sé& bashku.

Kur l8vizjet e fémijés gjaté lojés, sidomos lévizjet precize té
gishtave, béhen mé té shkathéta, atéheré edhe I8vizjet e gojés dhe
té gjuhés béhen mé té sakta.

Njé formé e rregullt e dhémbéve éshté e réndésishme, né ményré
gé fémija t& mésojé edhe té flasé sakté. Njé shqgiptim i garté bén
pjesé né njohurité e mira gjuhésore.



Késhilla pér jetén e pérditshme
Cfaré mund té béni konkretisht pér fémijén tuaj:

Léreni fémijén tuaj t& ekuilibrojé mbi mure t€ uléta,
té hajé me gishta, té pijé me tuba té hollg, té

fryjé pushin e luleve ... Dilni shpesh né sheshin e
lojerave dhe né natyré. Béni punédore me fémijén
tuaj dhe e lejoni t& punojé me gérshéré. Gjersa
jeni prané tij, nuk mund ti ndodhé gjé. Késhtu
fémija méson lévizjet e sakta dhe mund ta zhvillojé
fantaziné e vet.

Fémija i juaj nuk duhet té pijé pije t& émbélsuara.
Prandaj mos e mésoni aspak me to!

Tregoni kujdes pér vendosije té rregullt t& dhém-
béve. Pér kété shkak I&reni fémijén tuaj ta pérdoré
biberonin vetém deri né moshén 3 vjeg.

Té ushqyerit e shéndetshém dhe dicka pér
«t& kafshuar» ndérmjet dhémbéve jané té
réndésishme.



A e keni ditur se ...
té folurit e té luajturit e pérditshém sé bashku sjell pérparime
t& médha né zhvillimin gjuhésor?

A do té luash me mua?

Cfaré thoné ekspertét dhe ekspertet pér kété fakt?

Sa mé shumé gé t& merreni me fémijén tuaj, t€ flisni dhe té luani
me t&, ag mé shumé struktura dhe ndérlidhje mund té& ndértohen
né trurin e tij. Kéto struktura dhe ndérlidhje jané vendimtare pér
zhvillimin gjuhé&sor té fémijés dhe pér t& nxénit e mévonshém né
shkollé.

Té dégjuarit dhe té folurit rregullisht né njé gjuhé, ose né disa té
tilla, e ndihmon fémijén té zbulojé rregullat e kétyre gjuhéve. Fémija
mund té mésojé késhtu fjalé, té zbulojé dhe té mésojé gramatikén
e gjuhés, t& komunikojé me té tjerét né ményré té sakté. Né secilén
gjuhé ai ka nevojé pér shumé «ushgim» dhe prandaj duhet té keté
mundésiné té dégjojé dhe té flasé edhe veté shumé.



Késhilla pér jetén e pérditshme
Cfaré mund té béni konkretisht pér fémijén tuaj:

Kur flisni apo luani me fémijén tuaj, géndroni né njé
nivel té barabarté té syve! | flisni direkt fémijés ose
flisni direkt me té — té paktén njé cerek ore né dité!

Flisni me té edhe gjaté aktiviteteve té€ pérditsh-
me — p.sh. kur zhvesh képucét dhe xhakaventon,
kur vesh papucet, kur i jepni njé ¢aj, kur shkon
né shtrat, ... Nuk mjaftojné vetém udhézimet dhe
urdhrat!

Pérdorni njé gjuhé té pasur e té larmishme.
Késhtu fémija juaj mund ta zgjerojé fjalorin.
(Pér shembull, duke pérdorur fjalé t& ndryshme
pér té njéjtén pérmbajtje: i bukur, i kéndshém,

i hijshém, ...)

Vjershat dhe kéngét pér fémijét e gdo moshe jané
njé burim i mrekullueshém pér zhvillimin e pasurisé
Sé tij shprehése gjuhésore. Né rast se nuk i

kujtoni dot mé kéngét dhe vjershat e fémijérisé
tuaj, atéheré pyesni prindérit tuaj ose pjesétarét
mé té& moshuar té familjes ose i lexoni nga njé libér.
Ose sajoni edhe veté vjersha e tregime.



A e keni ditur se ...
njé fémijé nuk duhet ta korrigjosh pa pushim ose té kérkosh prej
tij ta pérsérisé njé fjale?

Thjesht me ler te flas!

Cfaré thoné ekspertét dhe ekspertet pér kété fakt?

Korrigjimi ndrydh déshirén pér té folur. Teknika me efekt mé té
ploté &shté «pérséritja e p&rmirésuar».

Fémijét nuk tregojné gjithmoné gjithcka cfaré diné té béjné.
Shpesh ata kuptojné shumé, por akoma flasin pak. Fémijét kané
nevojé pér kohé, ashtu si¢ duan kohé edhe farat, gé t& mund

t& mbijné.

Kur fémijét rriten me dy gjuhé, atéheré njéra gjuhé mund té
shquhet mé fort se sa tjetra. N& rriedhén e jetés kjo gjé mund
té ndryshojé heré pas here, varésisht se ¢faré éshté e
réndésishme né até fazé té€ jetés dhe me cilén gjuhé jané té
lidhura pérjetimet. Késhtu, pér shembull, tek fémijét dygjuhésh,
né kohén kur ndjekin kopshtin gjermanofolés dhe kur shokét

e tij gijermanofolés béhen mé té réndésishém, mund té
ndodhé gé gjuha jogjermane e nénés té kalojé paksa né plan
té dyté.



Késhilla pér jetén e pérditshme
Cfaré mund té béni konkretisht pér fémijén tuaj:

Kur fémija juaj shqgipton dicka gabim, e pérsérisni
né formén e duhur fjalén ose fjaliné «pa réné né
sy». Mos e detyroni gé ai ta pérsérisé té sakté.

Ruani getésiné kur fémija nuk € pérdor menjéheré
njé fialé té re.

Béni durim! Flisni me fémijén né gjuhén tuaj,
edhe nése ju pérgjigjet né gjuhén tjetér.

Kur njé fémijé rritet me dy gjuhé, mund t& ndodhé
gé njérén nga té dyja gjuhét, mbase edhe pér njé
kohé té gjaté, nuk déshiron ta pérdoré né ményré
aktive.

Kur fémija éshté né njé fazé té tillé, atéheré mos
ushtroni shtypje, por i krijoni raste t& shumta, gé ti
pérdoré né ményré aktive té dyja gjuhét.



A e keni ditur se ...
leximi me zé& dhe té folurit rreth tekstit jané forma shumé té
réndésishme té nxitjes gjuhésore dhe pér fémijén tuaj jané njé
parapérgatitie e miré pér shkollé?

A do te ma lexosh
sot tregimin edhe me
tutje?

Cfaré thoné ekspertét dhe ekspertet pér kété fakt?

Studimet shkencore tregojné, se leximi ndikon qysh né vitet e
para té jetés pozitivisht né zhvillimin gjuhésor t& fémijéve.

Leximi dhe tregimi i asaj gé éshté lexuar e zgjerojné fjalorin e
fémijés. Ato krijojné njé bazé t€ miré pér leximin dhe shkrimin,
sepse gjuha e shkruar éshté ndryshe nga gjuha e folur, dhe
gjaté leximit me z&€ fémija fiton pérvojé me gjuhén e shkruar dhe
e méson até.

Fémijét gé dégjojné tregime dhe mund ti ritregojné ato, mésojné
né kété rast shumeé gjéra gé do tu viejné mé voné né shkollé:

pér shembull gé t& mund té€ dégjojné kur flasin té tjerét, té pérgen-
drohen, té kujtojné ngjarije, fjalé té reja, modele té reja fjalish dhe
shumeé té tjera.



Késhilla pér jetén e pérditshme
Cfaré mund té béni konkretisht pér fémijén tuaj:

Lexojini fémijés tuaj nga librat me figura dhe librat
me tregime — ¢do dité dicka; né gjuhén, respekti-
visht né gjuhét, né té cilat flisni me fémijén tuaj né
shtépi.

Né njé numér té& madh bibliotekash mund té
merrni libra me figura dhe me tregime né
gjuhé té ndryshme. Pyesni né bibliotekén e
vendbanimit tuaj nése ka libra né gjuhén
tuaj amtare.

Fémijét i duan ritualet! Fémija i juaj nuk pérjashto-
het. Tregimet para gjumit mund t€ marrin formén
e njé rituali. Fémijét kané déshiré té& dégjojné heré
pas here té njéjtin tregim, deri sa ti kuptojné si
duhet té gjitha dhe t& mund t’i ritregojné.
Ndihmojeni fémijén tuaj gé t& mund ta ritregojé
tregimin: pér shembull pérmes pyetjeve
motivuese.

Edhe nése nuk dini akoma shumé miré
gjermanisht, megjithaté ndoshta mund t'i lexoni
fémijés tuaj digcka nga librat me figura né
gjuhén gjermane.

Edhe gjyshérit dhe persona té tjeré t& besueshém
jané dégjues dhe rréfyes t&€ miré tregimesh.



A e keni ditur se ...
fémijét mésojné mé sé miri nga loja dhe aktivitetet e pérbashkéta,
dhe jo nga shikimi i televizorit ose nga kompjuteri?

Té shohésh televizor?

Jo faleminderit! Shumé meé
mireé kur babi dhe mami
luajne bashke me mua!

Cfaré thoné ekspertét dhe ekspertet pér kété fakt?

Pér t& mésuar gjuhén, fémijét duhet, jo vetém té dégjojné tinguijt
gjuhésoré, por edhe té€ kuptojné domethénien e asaj gé thuhet:
Até gé shohin ta «kapin».

Fémija méson té flasé vetém né kontakt direkt me té tjerét:
me nénén dhe me babain, me véllezérit dhe motrat, né familjet mé
té médha, ndérsa mé voné me shoget dhe shokét.

Jané té késhillueshém filmat e miré pér fémijé, gé shikohen sé
bashku me prindérit. Jané té démshme, ndérkaq, shikimi i
televizorit ose loja né kompjuter pér oré té téra. Né kéto raste
fémijét mésojné pak.



Késhilla pér jetén e pérditshme
Cfaré mund té béni konkretisht pér fémijén tuaj:

Léreni fémijén tuaj t& keté pjesén e vet né ngjarjet
e pérditshme.

Jepini atij rastin, gé fjalét e reja ti perceptojé
me duar. Ndihma gjaté gatimit dhe pjekjes, loja
me ujé, réré dhe guré ose plasteling, jané mé
té pérshtatshme se televizori pér t& pérkrahur
zhvillimin e fémijés.

Kur fémija i juaj do té shikojé televizor, atéheré
duhet té zgjidhni ju filmin dhe té flisni me fémijén
pér até cfaré ka paré. Késhtu fémija kupton mé
miré dhe méson edhe fjalé té reja.

Shumé lojéra té mira mund té huazoni népér ludo-
teka. K&shtu mund t'i krijoni fémijés suaj variacione
dhe ngacmime té reja vetém me pak para.



A e keni ditur se ...
fémijét mund t& mésojné shumé miré gjermanisht, né rast se
ata gysh herét e kané njé shoge apo njé shok me kété gjuhé ose
shkojné né kopsht ose né grupin e lojérave?

Une deshiroj te jem bashke
edhe me femijet e tjere!

Cfaré thoné ekspertét dhe ekspertet pér kété fakt?

Njohurité e mira t& gjermanishtes jané té réndésishme pér fémijén
tuaj: pér jetén e tij, pér té shkuar me déshiré né shkollé dhe pér té
pasur shanse té mira né fushén e profesionit.

Pér t& mésuar miré gjermanisht, fémija juaj ka nevojé pér motivim
dhe mundési t& shuméllojshme gé ta dégjojé dhe ta flasé kété

gjuhé. Shoget dhe shokét, gé flasin miré gjermanisht, jané njé
motivim shumé i miré.

Ndjekja e rregullt e njé grupi té lojérave ose e kopshtit gé nga
mosha tre-viecare i jep kohé fémijés gé ta forcojé gjuhén gjermane
deri né fillimin e shkollés dhe gé té€ parapérgatitet pér kérkesat e
shkollés. Edhe nése gjuha e tij familjare nuk éshté gjermanishtja,
fémija mund ta mésojé kété gjuhé shumé miré, né rast se e
shfrytézon kété mundési.



Késhilla pér jetén e pérditshme
Cfaré mund té béni konkretisht pér fémijén tuaj:

Pérkraheni fémijén tuaj, kur déshiron té vizitojé
ose té ftojé né shtépi shoge dhe shoké. Gjuhét gé
PEr ta jané té réndésishme né jetén e pérditshme,
fémijét zakonisht i mésojné shumé shpeit.

Regijistrojeni fémijén tuaj g& né moshén dy e
gjysmé deri né tre vjec né njé grup lojérash.
Fémijét né kété moshé né shumicén e rasteve
jané mijaft t& pjekur pér kété gjé dhe gézohen
pér shoget dhe shokét e rinj si edhe pér lojérat
dhe aktivitetet me fémijét e tjeré.

Eshté i mundshém edhe vizitimi mé herét i njé
institucioni té pérkujdesjes pér fémijé, né rast
se e keni té nevojshme kété gjé pér shkak

té profesionit ose keni vendosur duke u nisur
nga arsyetime pedagogjike.

Nése ju né shtépi flisni me fémijén tuaj né njé gjuhé
té ndryshme nga gjermanishtja, mund ta parapér-
gatisni fémijén si duke luajtur pér gjermanishten,

Si njé gjuhé té re, gé ai do ta njohé né grupin e
lojérave ose né kopsht. Flisni me fémijén pér

kété gjé, béjeni kureshtar, mésojini atij nocione té
thjeshta, té cilat mund ti duhen né mjedisin e

tij té ri.

Transmetojani fémijés, se éshté njé gjé e
mrekullueshme fakti, gé ai mund té flasé disa
gjuhé.



Edhe dicka gé e kemi pér zemér ...

Gjuhét, pér té cilat ne nuk investojmé, humbasin. Pér t& mos e harruar, duhet gé
njé gjuhé ta kultivojmé dhe ta pérdorim.

Kur fémija juaj do té shkojé né kopsht, dhe mé voné né shkollg, gjermanishtja
do t& béhet njé gjuhé e réndésishme pér té. Pér kété gjé ka nevojé pér nxitjen
dhe pérkrahjen tuaj. Por mos harroni té kultivoni gjuhén tuaj ose gjuhén e
familjes tuaj.

Né shkollé mésimi né gjuhén dhe kulturén e atdheut (HSK) é&shté njé mundési
e miré pér ta nxitur mé tutje gjuhén e paré. Informohuni pér kété dhe regjistrojeni
fémijén tuaj aty.

Lexoni ju veté gazeta dhe/ose libra dhe flisni me fémijén tuaj mbi temat e rejal
Késhtu ju dhe fémija i zhvilloni mé tej gjuhét tuaja.

Motivojeni fémijén tuaj té lexojé shumé — né gjermanisht dhe né gjuhét e tjera.

Gjuha — secila gjuhg, éshté njé thesar. Viera e tyre rritet, sa mé shumé gé té
zhvillohen dhe té kultivohen ato. Sot zotérimi i miré i gjuhéve &shté vendimtar pér
pozicionin e njé njeriu né fushén e profesionit dhe né shogéri.

Gjuha amtare e emigranteve dhe migrantéve né St.Gallen — shqgipja, boshnjakishtja/
kroatishtja/serbishtja, italishtja, turgishtja, portugalishtja, tamilishtja dhe shumé té
tjera — né ekonominé e globalizuar po kérkohen gjithnjé e mé shumé. Po té zotérojé
miré edhe ndonjé gjuhé tjetér krahas gjuhé&s gjermane, kjo do t’i sjellé fémijés tuaj
shanse né profesion.



Institucionet dhe ofertat pér késhillim dhe
mbéshtetje té prindérve né St.Gallen

Gemeinde (Komuna)
Informacionet pér pérkujdesjen pér fémijé, grupet
e lojérave dhe kopshtet e fémijéve né vendbanimin

tuaj do t’i merrni né bashkiné tuaj.

Ostschweizer Verein fiir das Kind

Shoqgata pér fémijé e Zvicrés Lindore mbéshtet
mirégenien dhe shéndetin e fémijéve duke u foku-
suar né késhillimin dhe shogérimin e prindérve me
fémijé t& moshés parashkollore. Né késhillimoren
pér prindér mund t'i bisedoni té gjitha ¢éshtjet

gé lidhen me shéndetin, ushgimin, zhvillimin dhe
edukimin e foshnjés dhe fémijés suaj té vogél.
Pérpos késaj, ekziston mundésia gé té lidhni kon-
takte me prindér té tjeré.

www.ovk.ch

Oré bisedimore pér fémijé té moshave

midis 0 dhe 3 vje¢

Prindérit gé& brengosen pér zhvillimin e fémijés sé
tyre té vogél apo pér sjelljet e tij, mund t'i drejto-
hen késaj gendre kontaktimi. Kétu do té sgarohen
nevojat e fémijéve dhe do té gjenden e pérpuno-
hen zgjidhje té reja.

www.kjpd-sg.ch

Kinderschutzzentrum St.Gallen

(Qendra pér mbrojtjen e fémijéve St.Gallen)
Prindérit gé ndjehen té& mbingarkuar me fémijét
e vegjél dhe gé arrijné pikén ekstreme, mund t'i
drejtohen Linjés kujdestare TATKRAFTIG. Oferta

e Qendrés pér mbrojtien e fémijéve St.Gallen i
késhillon té prekurit né ményré anonime, falas dhe
né konfidencé.

www.tatkraeftig.ch

Erziehungsberatung (Késhillim pér edukimin)
Qendrat e késhillimit pér familjet ju pérkrahin né
sgarimin e pyetjeve né lidhje me edukimin dhe

ju ndihmojné pér té gjetur zgjidhje né situatat e
véshtira — si p.sh. né rastet e frikés, hiperaktivitetit,
grindjes mes Vvéllezérve dhe motrave, problemeve
me bashkémoshatarét.

www.sozialberatung.sg.ch

Schulpsychologische Dienste
Shérbimet shkollore psikologjike jané né dispo-
zicionin tuaj né rast se keni pagartési né ¢éshtjet
psikologjike gé ndérlidhen me probleme shkollore
dhe/ose edukative.

www.schulpsychologie-sg.ch (Kantoni St.Gallen)

www.schulgesundheit.stadt.sg (Qyteti St.Gallen)

Bibliotekat und ludotekat
Biblioteka dhe ludoteka pér huazimin e librave dhe
lojrave pér fémijé ju mund té gjeni né shumé ven-
de. Gjithnjé e mé shumeé biblioteka kang libra né
disa gjuhé né ofertat e tyre, si¢ éshté pér shembull
Biblioteka Interkulturore né kuadér té Freihand-
bibliothek né gytetin e St.Gallenit.
www.freihandbibliothek.ch

www.ludosg.ch



Impressum

Botuesi Kompetenzzentrum Integration und Gleichstellung

Departement des Innern des Kantons St.Gallen

E drejta pér pérdorim dhe adoptim pér kantonin e St. Gallenit:
Kompetenzzentrum Integration und Gleichstellung, Departement des Innern
Adaptim dhe redaktim teksti: Kathrin Wirz

Gjuhét Gjermanisht — shqip, boshnjakisht/kroatisht/serbisht, anglisht, frengjisht,
italisht, portugalisht, spanjisht, tamilisht, tigrinisht, turgisht

Pérkthimi/Layouti www.alscher.ch
Shtypi Tschudy Druck AG, St.Gallen
Porosia Departement des Innern

Kompetenzzentrum Integration und Gleichstellung
Regierungsgebaude

9001 St.Gallen

info.kig@sg.ch

Shkarkimi www.integration.sg.ch

St.Gallen, Janar 2014

Ideja dhe koncepti

Lénda thelbésore e késaj broshure €shté zhvilluar né kuadér té programit «<mé shumé gjuhé. Nxitja e
hershme e gjuhés dhe e shumégjuhésisé — njé sfidé pér familjet dhe institucionet e arsimit t& hershém»,
sipas kérkesés sé Landit Vorarlberg.

Informacionet rreth programit nén www.okay-line.at

Bazat pérmbajtésore Elisabeth Allgauer-Hackl, Gerlinde Sammer, Elizabet Hintner
Teksti Elisabeth Allgduer-Hackl, Lidwina Boso
Redaktimi Eva Grabherr

© okay. zusammen leben / Projektstelle fur Zuwanderung und Integration, Vorarlberg (Verein Aktion
Mitarbeit), Dornbirn (Osterreich) November 2010



